
AGJENCIA SHTETËRORE E ARKIVAVE E KOSOVËS
1. Përmbledhje Ekzekutive 

Agjencia Shtetërore e Arkivave e Kosovës (në vijim AShAK), si institucioni i vetëm ekzekutiv i administratës shtetërore të Republikës së Kosovës që është përgjegjëse për organizimin, drejtimin dhe kontrollin e veprimtarisë arkivore në vend, për të përmbushur detyrat dhe përgjegjësitë themelore të saj, Planin e Performancës për vitin 2023, e ka përgatitur duke marrë parasysh prioritetet e Qeverisë të harmonizuara me ato të MKRS dhe Arkivit, dhe duke u bazuar në buxhetin, burimet njerëzore e teknike, që ka në dispozicion për vitin vijues. 

Marrë parasysh mungesën e hapësirave dhe gjendjen jo të mirë të objekteve të AShAK,  si në qendër ashtu edhe në Arkivat Ndërkomunale, AShAK si objektiv të parë për vitin 2023 ka përmirësimin e infrastrukturës fizike. Pas kërkesave të vazhdueshme,  AShAK-së i janë ndarë mjete buxhetore, në mënyrë që në vitin 2023 të rinovohet objekti i AShAK –së në Prishtinë dhe të fillohet me ndërtimin e objekteve të Arkivave Ndërkomunale në  Prizren, Gjilan dhe Mitrovicë.

Me renovimin e objektit të AShAK në qendër, dhe me ndërtimin e objekteve të Arkivave Ndërkomunale, do të mundësohet menaxhimi dhe ruajtja e materialit arkivor  në kushte adekuate, si dhe  pranimi i materialit arkivor i cili është maturuar ligjërisht për tu dorëzuar në Arkiv, e që në mungesë të hapësirës ende gjendet tek fondkrijuesit. 

Me objektivin e dytë, që është ruajtja, mbrojtja e materialit arkivor dhe përmirësimi i  ofrimit të  shërbimeve, AShAK synon që këtë ta arrijë edhe përmes digjitalizimit.  Digjitalizimi, si domosdoshmëri e kohës, përpos që mbron materialin arkivor nga dëmtimet gjatë shfrytëzimit, gjithashtu lehtëson dhe përmirëson  ofrimin e shërbimeve për palët e interesuara. Pra, me këtë mundësohet gjetja më e  shpejtë dhe më e lehtë e materialeve arkivore dhe  shfrytëzimi maksimal i tyre.   Materialet e digjitalizuara me metadata bëhen të disponueshme në katalogun online dhe përmes kësaj inkurajohet shfrytëzimi i tij edhe nga distanca. 
Bazuar në praktikat e arkivave të vendeve të rajonit dhe më gjerë, të cilat digjitalizimin e realizojnë me kompani private, edhe AShAK ka planifikuar që këtë ta  realizojë me Operator Ekonomik, pasi që kjo mënyrë ka dhënë rezultate më të mira dhe më ekonomike. Njësia e digjitalizimit në AShAK, do të kontrollojë cilësinë e digjitalizimit të bërë nga ana e kompanisë.
Në vitin 2022, u miratua Ligji 08/L-111 për Arkivat. Ky Ligj obligon AShAK-në që  brenda periudhës një vjeçare, nga data e hyrjes në fuqi, të nxjerr aktet nënligjore. Prandaj, AShAK për vitin 2023, ka planifikuar hartimin e akteve nënligjore, që derivojnë nga Ligji në fjalë.  Gjithashtu, AShAK me këtë Plan ka  paraparë edhe hartimin e Strategjisë 2025-2030 për Arkiva. Me nxjerrjen e akteve nënligjore dhe hartimin e Strategjisë për Arkiva do të arrihet përmirësimi i infrastrukturës (kornizës) ligjore që është objektivi i   tretë i këtij Plani. 
1. Hyrje 
Agjencia Shtetërore e Arkivave e Kosovës, ka hartuar Planin e Performancës, duke u bazuar në Rregulloren (QKR) nr.03/2020 për Performancën e Agjencive, e cila derivon nga Ligji Nr. 06/1-133 për Organizimin dhe Funksionimin  e Administratës  Shtetërore dhe të Agjencive të Pavarura.

Përmes Planit të Performancës, AShAK paraqet vizionin për  progres në veprimtarinë e saj, me qëllim  të përmirësimin të cilësisë së menaxhimit të materialeve arkivore. 

Plani i Performancës së AShAK, ndërlidhet me objektivat e punës së Ministrisë së Kulturës, Rinisë dhe Sportit (MKRS), të harmonizuara me Planin Kombëtar për Zhvillim 2023-2025 të Qeverisë së Republikës së Kosovës- PKZH. 
Për të ngritur performancën e AShAK, janë planifikuar tri objektiva, të cilat konsiderohen të domosdoshme, të ndarë në dy pjesë, pjesa përshkruese dhe pjesa tabelare, e hartuar në koordinim me MKRS dhe Sekretariatin  Koordinues të  Qeverisë (SKQ).
Përmirësimi i infrastrukturës fizike dhe ligjore, si dhe digjitalizimi masiv i materialit arkivor për vitin 2023, konsiderohen nevoja imediate, për të mundësuar menaxhim efikas me materiale arkivore. Përmes tri objektivave të caktuara, synohet sigurimi i hapësirave dhe rrugët ligjore të dala nga Ligjit Nr. 08/L-111 për Arkivat.  Ndërsa, digjitalizimi siguron shfrytëzim maksimal të fondeve dhe koleksioneve arkivore, duke mundësuar  ruajtjen e dokumenteve në letër dhe përmirësimin e shërbimit. 

Për realizimin e Planit të Performancës së AShAK për vitin 2023, te investimet kapitale, sfidë mund të konsiderojmë proceduarat administrative, në disa raste operatorë të pa përgjegjshëm, ankesat e operatorëve ekonomik,  që mund të paraqesin probleme në realizim të procedurës.
Ndërsa, për fillimin e ndërtimit të objektit të  Arkivit Ndërkomunal Mitrovicë, sfidë mund të konsiderojmë procedurat administrative për parcelën, procedurë e cila nuk është në kompetencë të Agjencisë. 

Për të eliminuar  rreziqet dhe sfidat e lartpërmendura, janë bërë parapërgatitjet për tejkalimin e tyre, duke realizuar takime me Kryetarin e Komunës në Mitrovicë, për të siguruar parcelën për realizim të planifikimit dhe fillimit të ndërtimit të objektit të Arkivit Ndërkomunal Mitrovicë.

Sa i përket digjitalizimit masiv, përveç procedurave të tenderimit,  sfidë mund të konsiderojmë edhe përgatitjen teknike të 2 milion skanimeve të materialeve arkivore të planifikuara për digjitalizim, të cilat para shkuarjes në digjitalizim, duhet t’i nënshtrohen verifikimit (kontroll/përgatitje) profesional, që realizohet nga arkivistët.

      Duke pas parasysh numrin e pamjaftueshëm të arkivistëve, që nga viti 2022 ka filluar procedura e verifikimit të materialit arkivor, për përgatitje teknike të realizimit të digjitalizimit masiv.
2. Përmbledhje e Objektivave 

Objektivat e Planit të performancës së AShAK-së janë:

1. Përmirësimi i infrastrukturës fizike;
2. Ruajtja, mbrojta e materialeve arkivore dhe përmirësimi i  ofrimit të  shërbimeve;
3. Përmirësimi i infrastrukturës (kornizës) ligjore.
1. Përmirësimi i infrastrukturës fizike 
Arkivat Ndërkomunale të cilat janë degë  të AShAK-së, nuk posedojnë objektet  e veta. Ato funksionojnë në objekte jo adekuate për arkiv dhe pa kushte për funksionim, siç parashihet me standardet bashkëkohore. Mungesa e hapësirave ka bërë që deri tani të pamundësohet pranimi i një pjese të konsiderueshme  e materialeve arkivore të maturuara ligjërisht për tu dorëzuar në Arkiv. 

Me ndërtimin e objekteve të Arkivave Ndërkomunale në Prizren, Gjilan dhe Mitrovicë, krijohen kushte për pranimin e materialit arkivor që gjendet te fondkrijuesit dhe ofrohen mundësitë për ruajtje dhe menaxhim në kushte adekuate. Për këtë, janë planifikuar dhe janë ndarë mjete buxhetore për fillimin e ndërtimit të objekteve të tri arkivave të lartpërmendura. Objektet e ANK-ve planifikohet të jenë të njëjta. Projekti teknik do të përdoret tek të tri ANK-të.

Gjithashtu, renovimi i objektit të AShAK-së në Prishtinë, konsiderohet emergjent, duke pas parasysh gjendjen aktuale, i cili nuk krijon kushte adekuate për realizimin e veprimtarisë arkivore. 
1.1 Për realizimin e ndërtimit të ANK-ve dhe renovimin e AShAK-së në Prishtinë, në fillim të vitit 2023, do të hapen tenderët për projektet teknike. 
1.2 Procedurat e tenderimit për ndërtimin e objekteve të ANK-ve në Prizren, Gjilan dhe Mitrovicë dhe renovimin e objektit të AShAK-së në Prishtinë, do të zhvillohen menjëherë pas pranimit të projekteve teknike. 

1.3 Ndërtimi i objektit të ANK-së në Prizren, planifikohet të fillojë në periudhën K2 – K4.
1.4 Objekti i ANK-Gjilan, po ashtu planifikohet që të fillojë ndërtimin në periudhën K2-K4.  

1.5  Ndërtimi i objektit ANK-Mitrovicë, planifikohet të fillojë realizimin në periudhën K3 - K4.
1.6  Renovimi i AShAK-së, do të filloj të realizohet në periudhën K2 –K4.

2. Ruajtja, mbrojta e materialeve arkivore dhe përmirësimi i  ofrimit të  shërbimeve
Materialet arkivore origjinale gjatë shfrytëzimit vazhdimisht rrezikohen që të dëmtohen.  Përveç dëmtimit, menaxhimi dhe ofrimi i tyre në shërbim kërkon kohë dhe mund. Andaj, digjitalizimi i materialeve arkivore si pjesë e  shërbimit në AShAK,  siguron mbrojtje, ruajtje dhe shfrytëzim maksimal. Me digjitalizim arrihet ngritja e efikasitetit dhe efektivitetit në shfrytëzimin e dokumenteve dhe përmirësimin e shërbimit ndaj qytetarit, bizneseve dhe vetë administratës.

Aktivitetet e digjitalizimit të materialit arkivor, që përfshijnë përpunimin e materialeve digjitale dhe klasifikimin digjital sipas kategorive përkatëse, skanimin dhe indeksimin e materialeve, transformimin e dokumentacionit të skanuar në formatin OCR (Optical Character Recognition) për kërkim dhe shfrytëzim më të saktë, planifikohen të realizohen me operator ekonomik, nën mbikëqyrjen e stafit profesional të AShAK-së.
2.1 Për realizimin e digjitalizimit me operator ekonomik, në fillim të vitit do të zhvillohen proceduat e tenderimit.
2.2 Përgatitja e materialit arkivor për digjitalizim nga arkivistët, bëhet në mënyrë të vazhdueshme gjatë periudhës K1- K4

2.3 Digjitalizimi nga operatori ekonomik fitues, do të filloj së realizuari në periudhën K2 – K4, nën mbikëqyrjen e vazhdueshme të stafit profesional të AShAK-së, ku si produkt final, në fund të vitit 2023 do të kemi 2 milion skanime të materialeve të digjitalizuara.
3. Përmirësimi i infrastrukturës (kornizës) ligjore.

AShAK, si një institucion i rëndësisë së veçantë, akoma funksionon pa Plan Strategjik. Si domosdoshmëri për funksionim efikas, për vitin 2023 planifikohet hartimi i Planit Strategjik 2024-2028.
Po ashtu, Ligji 08/L-111 për Arkiva, në fuqi që nga data 05 shtator 2022, obligon që brenda një viti të nxjerrë aktet nënligjore si më poshtë:

· Rregullore për ruajtjen, mbrojtjen dhe shfrytëzimin e materialit arkivor;
· Rregullore për përzgjedhjen dhe asgjësimin e materialit arkivor 
· Rregullore për dorëzim – pranimin e materialit arkivor; 

· Rregullore për kushtet dhe kriteret e nxjerrjes së materialit arkivor jashtë Agjencisë;
· Rregullore për dhënien e pëlqimit për themelimin e arkivave private; 

· Rregullore për trajnime profesionale; 

· Rregullore për tarifat e shfrytëzimit të materialit arkivor;
(aktet nënligjore të lartpërmendura hartohen nga AShAK dhe miratohen nga MKRS).
3.1   Për  hartimin e Strategjisë së AShAK, në periudhën K1 do të formohet Grupi Punues, duke përfshirë edhe ekspertë të jashtëm. Strategjia  do të hartohet me disa punëtori dhe takime të Grupit punues. Strategjia e AShAK-së do të miratohet pas kalimit të procedurave administrative brenda vitit 2023.
3.2 Hartimi i Akteve nënligjore të AShAK-së, do të realizohet nga Grupet punuese të themeluara nga Drejtori Ekzekutiv i AShAK. Aktet nënligjore, do të realizohen përmes takimeve punuese dhe punëtorive në periudhën K1 – K3.   
4. Ndikimi buxhetor
Ligji mbi ndarjet buxhetore për Buxhetin e Republikës së Kosovës, për vitin 2023, ASHAK-së i  ka ndarë buxhet në shumë prej 1,300,000.00€ në kategorinë e Investimeve kapitale dhe 230,0000.00 për kategorinë Mallra dhe Shërbime.

Nga mjetet e ndara për Investime kapitale, u planifikua hartimi i Projektit teknik për ndërtimin e objekteve të Arkivave Ndërkomunale në Prizren, Gjilan dhe Mitrovicë, në vlerë prej 25,000.00€.

· Fillimi i ndërtimit të objektit të Arkivit Ndërkomunal në Prizren, në vlerë prej 300,000.00€, me KOD 18923. 

· Fillimi i ndërtimit të objektit të Arkivit Ndërkomunal Gjilan, në vlerë prej 300,000.00€.

· Fillimi i ndërtimit të objektit të Arkivit Ndërkomunal Mitrovicë, në vlerë prej 275,000.00€.

· Renovimi i ndërtesës së Arkivit Shtetërorë të Kosovës, në vlerë prej 200,000.00€, me KOD 15501. 

· Për digjitalizimin e materialit arkivor, me KOD 15921,  janë ndarë mjete në vlerë prej 200,000.00€.

Për të realizuar Planin e performancës, AShAK nga mjetet e ndara në kategorinë e Mallra dhe Shërbime, ka ndarë vlerën 20,000,00€ për hartimin e Strategjisë së AShAK-së dhe 20,000.00€ për hartimin e akteve nënligjore.

PJESA TABELARE E PLANIT TË PUNËS

	Nr.
	Objektivat, treguesit dhe detyrat
	Vlera

bazë
	Caku

	I.
	Përmirësimi i infrastrukturës fizike

	1.
	Treguesi i performancës: Ndërtimi i objekteve të Arkivave Ndërkomunale
	2023
	Ndërtimi i objekteve të Arkivave Ndërkomunale në Prizren, Gjilan dhe Mitrovicë (projekte të planifikuara për tu realizuar brenda 3 viteve). Në vitin 2023 do të përfundojnë të gjitha procedurat teknike dhe administrative për realizim. Po ashtu, në vitin 2023 do të fillojë ndërtimi i tyre, për të vazhduar edhe në dy vitet vijuese deri në realizim të projekteve.


	2.
	Treguesi i performancës: Renovimi i ndërtesës së Arkivit Shtetëror të Kosovës 
	
	Renovimi i objektit të AShAK-së, do të përmirësoj kushtet e punës dhe ruajtjes së materialeve arkivore. Në vitin 2023, do të filloj renovimi i tij, për të vazhdua edhe në dy vitet vijuese, siç është e planifikuar.

	Nr.
	Aktiviteti
	Drejtoria përgjegjëse
	Afati i zbatimit
	Buxheti
	Burimet financiare
	Produkti

	1.1
	Tenderimi për projektet teknike të objekteve të ANK – ve (Prizren, Gjilan Mitrovicë).
	Drejtori Ekzekutiv;

Departamenti i Administratës dhe Financave; 
Njësia e Prokurimit
	K1 
	25 000€
	Buxheti i Kosovës;

Investime Kapitale
	Projekti teknik për objektet e  ANK-Prizren, Gjilan dhe Mitrovicë, realizuar.


	1.2
	Tenderimi për fillimin e ndërtimit të objektit të ANK-Prizren;
Fillimi i ndërtimit të objektit të ANK- Prizren.
	Drejtori Ekzekutiv;

Departamenti i Administratës dhe Financave;
Njësia e Prokurimit
	K2 – K4
	300 000€
	Buxheti i Kosovës;

Investime Kapitale
	Fillimi i ndërtimit të  objektit të ANK-Prizren, në vazhdimësi.

	1.3
	Tenderimi për fillimin e ndërtimit të  objektit  të ANK-Gjilan; 
Fillimi i ndërtimit të  objektit  të ANK- Gjilani.
	Drejtori Ekzekutiv;

Departamenti i Administratës dhe Financave;
Njësia e Prokurimit
	K2 – K4
	300 000€
	Buxheti i Kosovës;

Investime Kapitale
	Fillimi i ndërtimit të objektit  të ANK-Gjilan, në vazhdimësi.


	1.4
	Tenderimi për fillimin e ndërtimit të  objektit të ANK-Mitrovice; 
Fillimi i ndërtimit të  objektit të ANK- Mitrovice
	Drejtori Ekzekutiv;

Departamenti i Administratës dhe Financave;
Njësia e Prokurimit
	K3-K4
	275 000€
	Buxheti i Kosovës;

Investime Kapitale
	Fillimi i ndërtimit të objektit të ANK-Mitrovicë, në vazhdimësi.

	2.1
	Tenderimi për përgatitjen e projektit teknik për renovimin e pjesës administrative të AShAK-së; 
	Departamenti i Administratës dhe Financave;
Njësia e Prokurimit
	K1 
	Kosto administrative
	Buxheti i Kosovës

Investime kapitale
	Renovimi  i ndërtesës së AShAK-së, në vazhdimësi.

	2.2
	Fillimi i punimeve  të ndërtesës së Arkivit Shtetërorë të Kosovës
	Departamenti i Administratës dhe Financave
	K2 – K4
	200,000.00€
	Buxheti i Kosovës

Investime kapitale
	Renovimi i ndërtesës së ASHAK, në vazhdimësi.


	Nr.
	Objektivat, treguesit dhe detyrat
	Vlera

bazë
	Caku

	II
	Ruajtja, mbrojta e materialeve arkivore dhe përmirësimi i  ofrimit të  shërbimeve


	1.
	Treguesi i performancës: Digjitalizimi i materialeve arkivore
	2023
	Me digjitalizimin  do të mbrohet materiali arkivor në letër dhe do të përmirësohet dukshëm cilësia e shërbimit, për të vazhduar atë edhe në vitet vijuese, siç është e planifikuar.

	2.
	
	2023
	

	Nr.
	Aktiviteti
	Drejtoria 

përgjegjëse
	Afati i 

zbatimit
	Buxheti
	Burimi i 

financimit
	Produkti 

	1.1
	Tenderimi për digjitalizimin e materialeve arkivore
	Departamenti për Politika Zhvillimore;
Njësia e Prokurimit

	K1
	Kosto administrative
	Buxheti i Kosovës
	Realizim i tenderit dhe nënshkrimi i kontratës me kompanin fituese

	1.2
	Përgatitja e fondeve për digjitalizim


	Departamenti i Arkivit Qendror -

Arkivave Ndërkomunale
	K1 – K4
	Kosto administrative
	Buxheti i Kosovës
	200 metra gjatësi lineare me dokumente të gatshme për digjitalizim 

	1.3
	Digjitalizimi i dokumenteve arkivore, (pilot projekt me kompani private)


	Departamenti për Politika Zhvillimore
	K2- K4
	200,000.00€
	Buxheti i Kosovës – Kategoria Investime Kapitale
	Digjitalizimi i  rreth  2 000 000 skanime të dokumenteve arkivore, realizuar.

	

	Nr.
Objektivat, treguesit dhe detyrat
Vlera      bazë
Caku
III
Përmirësimi i infrastrukturës (kornizës) ligjore
1.
Treguesi i performancës: Hartimi i Strategjisë 2025-2030
2023
Strategjia arkivore 2025-2030, në procedurë.
2.
Treguesi i performancës: Hartimi i akteve nënligjore sipas Ligjit 08/L-111 për Arkiva
 
Aktet nënligjore të AShAK-së, të miratuara.
Nr. 
Aktiviteti
Drejtoria 
Përgjegjëse
Afati i 
zbatimit
Buxheti
Burimi i 
financimit
Produkti 
 
1.1

Përzgjedhja e ekspertëve dhe formimi i grupit punues për hartimin e Planit Strategjik 2024-2028 për Arkiva. 
Takime pune dhe punëtori.

Drejtori Ekzekutiv dhe Departamenti për Politika Zhvillimore  

K1 – K4

20 000€

Buxheti i Kosovës

 

2.1

Formimi i Grupit punues për hartimin e akteve nënligjore të dala nga Ligji për arkivat. 
Takime pune dhe punëtori.

Drejtori  Ekzekutiv dhe Departamenti për Politika Zhvillimore 

Grupet punues 

K1 – K3

20 000€

Buxheti i Kosovës

 

 


	


Faqe 6 nga 9
Adresa: Arbër dhe Astrit Dehari nr. 25, 10.000 Prishtinë - Kosovë

Telefon: +383 38 512 499
https://www.asha-ks.net, E-mail: ark.kosoves@rks-gov.net

